
MEHNAT QO`SHIQLARI ORQALI TALABALARNI  KASBGA 

YO’NALTIRISHDA O’QITUVCHINING O’RNI. 

Musiqa ta’limi yo’nalishi 2-bosqich talabalari. 

 

Annotatsiya : Ushbu maqolada mehnat qo`shiqlari orqali talabalarni  kasbga yo’naltirishda 

o’qituvchining o’rni, mexnatsevarlik, kasbga muxabbat,  fidoiylik fazilatini shakllantirishda mehnat 

qo`shiqlarining axamiyati  haqida fikr yuritildi. 

Kalit so`zlar: terma, ijodkor,o’lan, an’ana,odat,qo’shiq,odob, ta’lim, bilim san’at, 

qobiliyat,xunar,mehnat kasb. 

Abstract: In this article, the role of the teacher in directing students to the profession through work 

songs, the importance of work songs in forming the qualities of hard work, love for the profession, and 

dedication were discussed. 

Key words: terma, creator, death, tradition, custom, song, manners, education, knowledge, art, 

ability, craft, profession. 

 

Inson turli xil holatlarda bo'lganda musiqa eshitishni xohlaydi. Qanday 

kayfiyatdaligiga qarab musiqa tanlaydi. Ba'zi insonlar hayotdan zavqlansa, baxtliligini his 

etsa, xursand, kayfiyati yaxshi bo'lganda sho'x musiqa eshitsalar, g'amga botgan, har xil 

yomon xotiralarni eslagan, kimnidir sog'ingan, kayfiyati tushgan insonlar esa g'amgin, sokin 

musiqa eshitadilar.Musiqa ijodiy shaxslar sog‘ligi va organizmiga ko‘proq ta‘sir qiladi, 

ko‘pincha ular musiqadan yo ilhomlanishadi yoki musiqa ularni aksincha zeriktiradi, u 

doimo bizning xotiralarimiz bilan parallel harakatlanadi.Musiqa – kuchli assotsiativ 

omildir hisoblanib, u insoniyatni birlashtiradi, uni yaxlitlikka olib keladi. 

―Komil musiqa qalbni shunaqa larzaga keltiradiki, bu hissiyotni sevimli mavjudotdan 

bahra olayotgan kabi holatda bo‘lgandek his etasiz, ya‘ni musiqa- so‘zsiz dunyoda bor 

bo‘lgan eng yorqin baxtni ato etadi.‖17 Kayfiyatni ko‘taradigan musiqa insonni yashashga, 

xursandchilik qilishga va yaxshilikka ishonishga undaydi. 

Inson musiqa bilan ona allasi orqali tanishib umrbod  musiqadan zavq topadi. 

Musiqadan ozuqa olish uchun esa, inson yuksak  madaniyatli, sof qalb egasi, go‘zallikni his 

eta oladigan bo‘lishi kerak. Abu Nasr Farobiy tarbiya haqida shunday degan edi;Ta‘lim faqat 

so‗z va o‗rgatish bilangina bo‗ladi. Tarbiya esa amaliy ish, tajriba bilan bo‗ladi.18 

Olimlardan birlari «Odam Shaxs bo‘lish uchun, u ruhiy tomonidan  rivojlanishi, o‘zini 

bir butun inson deb his qilmog‘i kerak»- degan edi.Musiqa madaniy hayotimizda keng 

o‘rinni tutgan inson shaxsiyatini shakllantirishda muhim ahamiyat kasb etadigan san‘at 

turidir. Musiqa  tarbiyasi esa, nafosat  tarbiyasining  asosiy  va  murakkab  qirralaridan  

biridir, u atrofidagi go‘zal narsalarni to‘g‘ri idrok etishga va  kadrlashga o‘rgatadi. 

O‘quvchilarga kasbga sadoqat tuygusini shakllantirishdaumumta‘lim  maktablaridagi, 

musiqa madaniyati darslarining ahamiyati katta. O‘quvchilar san‘at sirlarini  tushunishni  

va  qadrlashni, san‘atdan  baxramand bo‘lishni avvalo maktablarda o‘rganadilar. Kasbga 

sadoqat tuygusini  shakllantirish uchun  esa, musiqa  madaniyati dasturlari bilan  bir 

qatorda  sinfdan tashqari musiqa tarbiyasini ahamiyati katta. Chunki, sinfdan  tashqari 

musiqa  tarbiyasining ommaviy  va to‘garak shakllarida bolalar  yalpi  tarzda jalb etiladi. 

Zotan, musiqa tarbiyasi sozanda yoki xonandani emas, eng avvalo insonni tarbiyalaydi. 

O‘sib kelayotgan yosh avlodni musiqa,  go‘zallik olamiga olib kiradi.  Chunki,  musiqa  inson  

hayotiga kuchli  ta‘sir  ko‘rsatish imkoniyatiga ega va ahloqiy-nafosat bilan bir qatorda 

kasbga muxabbat tuygusining muhim  vositasidir. Insoniyat yaratilibdiki mexnat qilib 

yashash ko‘nikmasi mavjud.Bu xar bir insonga berilgan.Mehnat qo`shiqlari – xalq og`zaki 

ijodining qadimiy namunalaridan birini tashkil etadi. Bu turdagi aytimlar inson 

faoliyatining turli jabhalari (masaln, yer haydash, tergirmon yanchish, ip yigirish va x.k.)da 

ijod etilgan bo`lib, turfa ahamiyat kasb etib kelgan. Yana Abu Nasr Farobiy kasb borasida 

;har bir kishi kasb-korni mukammal bilmog‗i, yaxshi tarbiya olmog‗i va yaxshi xulq-odob, 

fazilatlarga ega bo‗lmog‗i kerak19.Xususan, bu aytimlar mehnat jarayonini bir maromda 

uyushqoqlik bilan bajarishga ko`mak berishi qatorida yana mehnatchi qalbiga ko`tarinkilik 

kayfiyatini jo qilgan, ruhiy dalda bo`lib xizmat qilgan. Mehnat aytimlarining ijtomiy ko`lami 

o`tmishdda yashagn avlod-ajdodlarimiz uchun yanada keng bo`lgan. Bu toifa aytimlari turli 

topinish va e‘tiqodlar bilan bog`liq rasm-rusm va marosimlarning tarkibiy qismi sifatida 

ham namoyon bo`lib kelgan. Har holda bizga qadar yetib kelgan mehnat aytimlari misolida 

shunga ishora alomatlar saqlanib kelganligini aytishimiz mumkin. Ammo shuni ham 

inobatga olmoq kerakki, xalqimizning dunyoqarashida salkam bir yarim ming yil vaqt 

mobaynida sodir bo`lgan o`zgarishlar natijasida aksariyat mehnat qo`shiqlari ma‘lum 

transformatsiyaga uchragan, ba‘zilari esa (muayyan mehnat barobarda), umuman 

unitilgandir.Bajarilayotgan mehnat turiga ko`ra ta‘riflanayotgan aytimlarni uch guruhga 

bo`lish mumkin: 

1. Chorvadolik qo`shig`i; 

2. Dehqonchilik qo`shig`i; 

3. Hunarmandchilik qo`shig`i. 

Chorvachilik qo`shiqlari – aholining chorvachilik bilan bog`liq turmush tarsi va 

mehnati jarayonida shakl topgan. Ularning bizgacha yetib kelgan namunalari asosan 

―sog`im qo`shiqlaridan‖ iborat, ya‘ni bu aytimlar sigir, biya, tuya, echki kabi uy hayvonlarini 

sog`ish paytida kuylanadi. Bu kabi xususiyatlar yuzaga kelishiga esa aytim vaziyati va 

undan ko`zlangan asosiy maqsad taqozo etadi – sogu`vchi jonivorni mayin tovushlar bilan 

iydirib, ko`p sut sog`ib olishi kerak. Barakat — mag'izda,hunarli qo'l — og'izdadegan xalq 

maqoli bejizga aytilmagan.20 

Dehqonchilik qo`shiqlari ham mehnat  aytimlarda salmoqli qismini tashkil etadi. 

Ularga oid namunalar esa dehqonchilikning turli faoliyatlari bilan bog`liq holda ijod etilgan. 

Shuni ham aytish kerakki, hozirgi paytda dehqonlarning mehnati mexanizatsiyalashtirilishi 

munosabati bilan bu jarayonga oid aytim namunanalari  unitilib borilmoqda . Mehnat 

jarayoniga mansub aytimlarning  yana bir turkumiga hunarmandchilik qo`shiqlari tashkil 

etadi. Bu namunalar asosan  charx (ip) yigirish, gilam tuqish  do`ppi tikish kabi mehnat 

vaziyatlari bilan bog`liq xotin-qizlar ijodi bo`lib, chorvadorlik va dehqonchilik qo`shiqlariga 

nisbatan keyinroq shakllangandir. 

